
«Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 20-ի N1616-Ն որոշման մեջ փոփոխություններ կատարելու և Հայաստանի Հանրապետության առողջապահության նախարարությանը գումար հատկացնելու մասին» Հայաստանի Հանրապետության կառավարության որոշման նախագծի վերաբերյալ

1. Ներկա իրավիճակը և ակնկալվող արդյունքները

«Նվազագույն ամսական աշխատավարձի մասին» Հայաստանի Հանրապետության օրենքով Հայաստանի Հանրապետությունում նվազագույն ամսական աշխատավարձը 2013 թվականի հունվարի 1-ից 30.0 հազ. դրամի չափով և հուլիսի 1-ից 45.0 հազ. դրամի չափով սահմանելու հետ կապված լրացուցիչ ծախսերի փոխհատուցման նպատակով Հայաստանի Հանրապետության կառավարության 2013 թվականի հունիսի 27-ի N 661-Ն որոշմամբ ՀՀ 2013 թվականի պետական բյուջեի «Արտահիվանդանոցային ծառայություններ» խմբի ծրագրերով հատկացվել է 219.1 մլն դրամ: Ընդհանուր առմամբ 2013 թվականի հունվարի 1-ից «Եկամտային հարկի մասին» Հայաստանի Հանրապետության օրենքի կիրարկման, ինչպես նաև «Նվազագույն ամսական աշխատավարձի մասին» Հայաստանի Հանրապետության օրենքով Հայաստանի Հանրապետությունում նվազագույն ամսական աշխատավարձը 2013 թվականի հունվարի 1-ից 30.0 հազ. դրամի չափով և հուլիսի 1-ից 45.0 հազ. դրամի չափով սահմանելու հետ կապված առողջապահական կազմակերպություններում առաջացել են շուրջ 1.6 մլրդ դրամի լրացուցիչ ծախսեր: Ծախսերի ավելացման հետ կապված ավելացել են նաև առողջապահական կազմակերպությունների կրեդիտորական պարտքերը: 2013 թվականի հունիսի 20-ի դրությամբ ՀՀ մարզերում գործող առողջապահական կազմկերպություններում առկա էր շուրջ 318.0 մլն դրամի ընթացիկ պարտքեր: 2013 թվականի սեպտեմբերի 20-ի դրությամբ նույն ցուցանիշը կազմում է շուրջ 475.0 մլն դրամ կամ III եռամսյակում աճը կազմել է 157.0 մլն դրամ (49 տոկոս): Լրացուցիչ ծախսերի չփոխհատուցման դեպքում կրեդիտորական պարտքերի աճը կունենա ավելացման միտում: Նշված 1.6 մլրդ դրամ լրացուցիչ ծախսերից բացառապես պետական պատվեր իրականացնող առողջապահական կազմակերպությունների (անկախ սեփականությունից ձևից), այն է՝ ամբուլատոր-պոլիկլինիկական, հակատուբերկուլյոզային, հոգեբուժական և շտապ բժշկական օգնության ծառայություններ մատուցող կազմակերպությունների, որոնցում կամ բացակայում են վճարովի ծառայությունները, կամ դրանց մակարդակը ընդհանուր եկամուտներում կազում է մինչև 2 տոկոս, լրացուցիչ ծախսերը կազմում են 1.2 մլրդ դրամ, որից 0.9 մլրդ դրամը 2013 թվականի II կիսամյակի համար: Հայաստանի Հանրապետության վարչապետի հանձնարարությամբ լրացուցիչ ծախսերի փոխհատուցման հարցը քննարկվել է ՀՀ ֆինանսների և ՀՀ առողջապահության նախարարություններում: Քննարկման արդյունքներով ՀՀ ֆինանսների նախարարությունը առաջարկել է ՀՀ 2013 թվականի պետական բյուջեի «Առողջապահություն» բաժնի տնտեսված միջոցների վերաբաշխման միջոցով մարել առաջացած լրացուցիչ ծախսերը: Ներկայումս ՀՀ առողջապահության նախարարության կողմից ուսումնասիրվել են ՀՀ 2013 թվականի պետական բյուջեի «Առողջապահություն» բաժնի ծրագրերի կատարման տեմպերը, որից ելնելով առաջարկվում է ՀՀ 2013 թվականի պետական բյուջեում կատարել վերաբաշխումներ: Նշված որոշման նախագծով առաջարկվում է ՀՀ 2013 թվականի պետական բյուջեի «Առողջապահություն» բաժնի ծրագրերից 900.0 մլն դրամ նվազեցնել և այն ուղղել ՀՀ կառավարության պահուստային ֆոնդ, այնուհետև որպես դրամաշնորհ հատկացնելով բացառապես պետական պատվեր իրականացնող առողջապահական կազմակերպություններին՝ 2013 թվականի II կիսամյակի լրացուցիչ ծախսերի նպատակային փոխհատուցման համար: Ծախսերի հաշվարկման համար հիմք են ընդունվել Երևանի քաղաքապետարանի, ՀՀ մարզպետարանների և առանձին կազմակերպությունների կողմից նվազագույն աշխատավարձով աշխատող անձնակազմի և աշխատավարձի ֆոնդի մասին ներկայացված տվյալները: Ներկայացված տեղեկատվությունը ամփոփվել և մշակվել է ՀՀ առողջապահության նախարարության կողմից: Լրացուցիչ ծախսերի հաշվարկները (կցվում են) իրականացվել են հետևյալ կարգով.
1) Նվազագույն աշխատավարձի ավելացման հետ կապված ծախսեր
2012 թվականին նվազագույն աշխատավարձով աշխատող աշխատակիցների թվաքանակով և ընդհանուր առձեռն աշխատավարձի միջոցով հաշվարկվել է այդ աշխատակիցների 2012 թվականի առձեռն միջին աշխատավարձը: Լրացուցիչ ծախսերը հաշվարկվել են 2013 թվականին նվազագույն աշխատավարձով աշխատող աշխատակիցների թվաքանակով հաշվարկված 45.0 հազար դրամ առձեռն աշխատավարձի և 2012 թվականի առձեռն միջին աշխատավարձի տարբերության չափով: 
2) Եկամտային հարկի կիրարկման հետ կապված ծախսեր
Լրացուցիչ ծախսերը հաշվարկվել են 2013 թվականի կանխատեսվող եկամտային հարկի և 2012 թվականի փաստացի հաշվարկված եկամտային հարկի ու պարտադիր սոցիալական վճարների տարբերության չափով: Ընդ որում, հաշվարկման ընթացքում հաշվի են առնվել 2013 թվականի II կիամյակի նվազագույն աշխատավարձի ավելացման հետ կապված եկամտային հարկի ավելացումները:

Որոշման ընդունման արդյունքում կիրականացվի ծախսերի նպատակային փոխհատուցում, որը թույլ կտա մեղմել առողջապահական կազմակերպություններում ստեղծված ֆինանսական լարվածությունը, հնարավորություն կընձեռնի խուսափել կրեդիտորական պարտքերի կուտակումից և կնպաստի այդ կազմակերպությունների շահութաբերության ավելացմանը:
2. Նախագծի մշակման գործընթացում ներգրավված ինստիտուտները և անձինք 
Նախագծի կազմմանը մասնակցել են Հայաստանի Հանրապետության առողջապահության նախարարության աշխատակազմի պետական առողջապահական գործակալության աշխատակիցները:
Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում ծախսերի կամ եկամուտների փոփոխման վերաբերյալ
«Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 20-ի N1616-Ն որոշման մեջ փոփոխություններ կատարելու և Հայաստանի Հանրապետության առողջապահության նախարարությանը գումար հատկացնելու մասին» Հայաստանի Հանրապետության կառավարության որոշման ընդունման կապակցությամբ ՀՀ 2013 թվականի պետական բյուջեի եկամտային և ծախսային մասերում փոփոխություններ չեն սպասվում:
Տ Ե Ղ Ե Կ Ա Ն Ք
Իրավական ակտերում փոփոխություններ և լրացումներ կատարելու անհրաժեշտության մասին
«Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 20-ի N1616-Ն որոշման մեջ փոփոխություններ կատարելու և Հայաստանի Հանրապետության առողջապահության նախարարությանը գումար հատկացնելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանանում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
[image: image1.wmf]ԱՌՈՂՋԱՊԱՀՈՒԹՅԱՆ ՆԱԽԱՐԱՐ              

       ԴԵՐԵՆԻԿ ԴՈՒՄԱՆՅԱՆ
� CONTROL ArGrDigsigCtrl \s ���








4

[image: image2.wmf]_1445096036.unknown

